
Genevra fa visita a Puschlav
Per commemorar l’adesiun a la confederaziun (1815)

DA GUIU SOBIELA-CAANITZ

� Ils 19 da matg 1815 è Genevra veg-
nida il 22avel chantun svizzer. Il patg
dals 20 da november ha stgaffì il corri-
dor territorial da Bellevue tranter il
giuven chantun ed il Vad, e quai grazia
a la diplomazia dal Genevrin Charles
Pictet de Rochemont (1755–1824). Il
1816 ha il reginam da Sardegna-Pie-
munt cedì a Genevra territoris da 108,8
km2 situads a sid dal lai e dal Rodan. Il
1819 ha papa Pius VII (Barnaba Chiara-
monti, 1742–1823) gidà ad integrar las
«communes réunies» catolicas a la Sviz-
ra: El las ha attribuidas a la diocesa da
Losanna, e l’uvestg cumpetent ha sur-
vegnì il titel d’«évêque de Genève». Il
2010 dumbrava il chantun ina popula-
ziun catolica da 37%, 35% persunas
senza confessiun declerada, 12% persu-
nas evangelicas e 16% d’autra apparteg-
nientcha.

Exposiziun ambulanta tras la Svizra
Oz èn ils cuntrasts tranter linguas pli im-
purtants che quels tranter confessiuns.
Quest onn commemorescha il chantun
Genevra sia integraziun en la confederazi-
un. El ha organisà l’exposiziun ambulan-
ta «Genève à la rencontre des Suisses» per
sa preschentar sez, da Berna (20 d’avrigl)
a Schaffusa (23 da matg), Cuira (6 da zerc-
ladur), Puschlav (ils 9) e Losanna (ils 25).
Puschlav era pia la vischnanca orasum en-
cunter l’ost en il viadi da l’exposiziun; cun
ses 192 km2 è Puschlav grond sco 2/3 dal
chantun Genevra (282 km2). La «Tribu-
ne de Genève» ha publitgà dus artitgels da
l’istoricra Joëlle Kuntz davart il Grischun.
Lezza ha rapportà ils 7 da zercladur davart
l’educaziun dal giuven Pictet en l’internat
da Martin Planta da Susch (1727–1772)
a Lantsch Sut, sco era davart la diplomazia
da cuss. fed. Felix-Louis Calonder (1863–
1952) da Trin che ha segirà la posiziun in-
ternaziunala da Genevra. Ils 9 da zercla-

dur ha Kuntz resumà l’istorgia religiusa da
Puschlav, cunzunt la mazzacra da refur-
mads il 1621. En il medem numer rap-
porta Arianna Nussio (Pro Grigioni italia-
no, Puschlav) davart la situaziun da la mi-
noritad italofona en il Grischun: «Nus
stuain adina puspè far endament nossa
existenza e cultura (…). La lingua uffizia-
la è il talian, ma ins montescha tavlas stra-
dalas tudestgas [en nossas valladas] (…).
Nus survegnin documents per tudestg
perquai ch’ins manegia ch’in e scadin tar
nus discurria lez linguatg. Ubain ins clo-
ma in’ambulanza, e la persuna che re-
spunda na chapescha betg talian.» Tar las
votaziuns dals 14 da zercladur ha il pievel
grischun mussà sia solidaritad cun Genev-
ra appruvond er el la midada da la lescha
federala davart radio e televisiun, sco er,
en il chantun, bleras vischnancas, t. a.
Cuira, Glion, Puschlav euv. «oravontut
grazia allas regiuns romontschas» (La
Quotidiana dals 15 da zercladur, p. 2).

10 onns Jazz Welt Festival a Cuira
 Da bands rumantschas fin a mu-
aba, il Jazz Welt Festival fa era 
nn tutta onur a ses num. Ils 26 e 
zercladur festivescha il Jazz Welt 
 ses giubileum da 10 onns.
n ambient singular sco usità a cha-
d’in open air en la citad veglia fe-
ha il festival creaziuns musicalas 
nas, naziunalas ed internaziunalas, 
nda professiunalitad sin e sper la 
 ed il concept da bigliets avert 

ovà.
quella giada è mintga di dal festi-
itgà ad in stil: il venderdi al jazz e 
a a la musica mundiala. Sco gia 
saquants onns fan era furmaziuns 
schas part dal program dal festi-
uest onn pon ins tadlar Andi 
 en la Michael Neff Group, Bibi 

Vaplan preschenta ses nov album e Quin-
tinò interpretescha imnis da la musica 
populara rumantscha a moda appenzel-
laisa. En collavuraziun cun las organisa-
turas grischunas dal di mundial dals fu-
gitivs (Amnesty International e la basel-
gia evangelic-refurmada dal Grischun) 
vegn organisada ina discussiun da podi – 
integrada en il program influenzà da la 
musica araba la sonda suentermezdi – 
cun fugitivs che vivan en il Grischun e 
cun il cusseglier da la citad Tom Leibund-
gut. Tuttas duas sairas dal festival vegn 
fatg a partir da las 21.30 musica da sau-
tar: musica da jazz cun influenzas dal 
funk ritmica il venderdi e musica latina 
leva la sonda.
www.jazzweltfestival.ch / prevendita: Musik-
haus Fischer Cuira

